
Remèsiman
Se New York Immigration Coalition’s Education Collaborative (Konsòsyòm pou Edikasyon Kowalisyon Imigrasyon 
Nouyòk, NYIC) ak Internationals Network for Public Schools (Rezo Entènasyonal pou Lekòl Piblik yo) ki kreye gid 
la. Li fè pati de yon efò kolektif pou fè pwomosyon preparasyon pou inivèsite pami etidyan imigran ak ELL (k ap 
aprann angle) yo ke Donors Education Collaborative (Konsòsyòm Donatè yo pou Edikasyon) sipòte. Nou resevwa 
finansman ak konsèy gran valè pou gid sa a, nan men New York City Department of Education (Depatman 
Edikasyon Vil Nouyòk, DOE). Nou te resevwa tou yon sipò jenere nan men Citibank.

Manm NYIC Education Collaborative yo (Konsòsyòm pou Edikasyon NYIC), se: Asian Americans for Equality 
(Ameriken Orijin Azyatik pou Egalite), El Centro del Inmigrante (Sant Imigran an), Chinese Progressive 
Association (Asosyasyon Chinwa Pwogresis), Coalition for Asian American Children and Families (Kowalisyon 
pou Timoun ak Fanmi Ameriken Orijin Azyatik), Flanbwayan Haitian Literacy Project (Pwojè Alfabetizasyon 
Ayisyen Flanbwayan), La Union (Inyon an), ak Metropolitan Russian American Parents’ Association (Asosyasyon 
Paran Ameriken Orijin Ris Metwopoliten).

Anthony Tassi, Azi Khalili, ak Barbara Borgese se otè prensipal gid sa a. Otè yo ta renmen remèsye Tammy 
Arnstein pou kontribisyon enpòtan li yo, de mèm ke Chung-Wha Hong, Claire Sylvan, Melanie Reyes, Anique 
Cato epi espesyalman paran imigran ki te ban nou konsèy ak sijesyon nan senk gwoup diskisyon ke manm 
Education Collaborative yo (Konsòsyòm pou Edikasyon) te òganize. Nou ta renmen remèsye tou Robert 
Winn, John Starkey, elèv ak fanmi International High School yo (Lekòl Segondè Entènasyonal) nan LaGuardia 
Community College (Sant Inivèsitè LaGuardia), ak City University of New York (Inivèsite Vil Nouyòk, CUNY). 
Kredi foto: Anthony Tassi avèk etidyan yo nan International High School (Lekòl Segondè Entènasyonal) nan 
LaGuardia Community College (Sant Inivèsitè LaGuardia). Se Renée Skuba ki fè dizayn lan.

Ou kapab jwenn gid sa a an liy nan: thenyic.org/education/parentguide. Pou plis enfòmasyon,  
tanpri kontakte New York Immigration Coalition (Kowalisyon Imigrasyon Nouyòk) nan 212-627-2227.

Chè Paran:

Mèsi poutèt w ap li Gid Inivèsite pou Paran Imigran nou an. 
Nou espere ke gid nou an pral ede oumenm avèk timoun ou an 
pran bon desizyon konsènan inivèsite. Nou ekri gid sa a paske 
nou konnen ke sistèm lan difisil pou konprann. Pa toujou gen 
èd an kantite sifizan pou fanmi ki nouvo nan peyi sa a.

Nou pa t vle pou gid sa a twò long oswa twò difisil pou 
konprann. Konsa, nou pa mete ladan l tout bagay moun 
dwe konnen konsènan inivèsite. Men, nou mete ladan l ase 
enfòmasyon pou pèmèt ou demare. 

Nan New York Immigration Coalition (Kowalisyon Imigrasyon 
Nouyòk), nou goumen pou gen lwa ak politik ki fè vil nou 
an ak eta nou an vin yon pi bon kote pou imigran yo. Yon 
fòmasyon inivèsitè se yon gran mwayen pou ede fanmi 
imigran yo gen pi bon lavi pou yomenm.

Nan Internationals Network for Public Schools (Rezo Entènasyonal 
pou Lekòl Piblik yo), nou travay pou amelyore edikasyon nan lekòl 
segondè pou elèv imigran yo. Elèv nan lekòl segondè nou yo byen 
debwouye yo e anpil nan yo ale nan inivèsite.

Inivèsite se yon gran opòtinite pou imigran. Timoun ou yo 
merite opòtinite sa a. E ou merite jwenn bon enfòmasyon ak 
èd lè w bezwen sa.

Sensèman,

Steven Choi 
Direktè Ekzekitif 
Kowalisyon Imigrasyon Nouyòk 
Nan non Konsòsyòm pou Edikasyon an

Claire E. Sylvan 
Dirèktè Ekzekitif 
Rezo Entènasyonal pou Lekòl 
Piblik yo

Steven Choi

Claire E. Sylvan

Carmen Fariña

James B. Milliken

Chè Fanmi:
Yon fòmasyon inivèsitè pi enpòtan ke jamè, espesyalman pou 
timoun fanmi imigran ki te vini nan Vil Nouyòk paske y ap chèche 
yon lavi miyò. New York City Department of Education ak City 
University of New York ap travay ansanm pou asire ke tout elèv 
pran diplòm lekòl segondè yo pare pou inivèsite ak pou mendèv 
21yèm syèk la.

Nou konnen ke pou anpil fanmi ki te rive nan peyi sa a soti nan 
peyi etranje, avanse nan pwosesis aplikasyon pou inivèsite a 
kapab parèt trè difisil. Se poutèt sa nou travay men nan men 
avèk New York Immigration Coalition ak Internationals  Network 
for Public Schools pou kreye gid sa a: pou mete aksan sou anpil 
resous ki disponib pou ou ak pou ede w pi byen konprann 
kouman ou kapab ede timoun ou an pran diplòm lekòl segondè 
li epi antre nan inivèsite.

Atravè yon inisyativ espesyal ki rele “Graduate NYC!” (Diplome 
NYC!), New York City Mayor’s Office la (Biwo Majistra Vil Nouyòk 
la), Department of Education lan, ak City University of New 
York la ap kolabore sou divès pwojè pou ogmante kantite elèv 
ki enskri nan inivèsite. Gen plis enfòmasyon ki disponib sou 
gradnyc .com. CUNY ak DOE a se patnè tou nan College Now 
(Inivèsite Kounye a), yon pwogram doub enskripsyon ki pèmèt 
elèv yo pran kou preparasyon inivèsite ak kou kredi inivèsite nan lekòl segondè. Yo 
ofri College Now, nan 350 lekòl segondè Vil Nouyòk e li enskri prèske 20,000 elèv chak 
ane. Tanpri vizite collegenow .cuny .edu pou w jwenn plis enfòmasyon sou pwogram 
gratis sa a.

Elèv imigran yo pote kilti, lang ak divèsite ki rich e ki gen gran valè nan klas yo, epi 
nou pran angajman pou nou founi tout elèv yo—kèlkeswa fòmasyon yo, orijin yo, 
oswa lang matènèl yo—yon gran kalite edikasyon ak sipò yo bezwen pou yo vin devni 
dè moun ki reyisi nan inivèsite ak nan karyè yo. 

Fanmi yo ak kominote yo se patnè esansyèl nan prepare elèv yo pou lavi apre lekòl 
segondè, epi nou enpasyan pou nou travay avèk ou pou nou leve defi sa a. Tanpri 
vizite sit wèb nou yo—cuny .edu ak schools .nyc .gov—pou aprann plis bagay sou anpil 
pwogram ak sèvis ki pral ede kreye yon sitiyasyon kote tout moun gen menm chans 
epi founi opòtinite pou siksè san rete timoun ou an. 

Ak tout kè nou,

Carmen Fariña     James B. Milliken 
Prezidan         Prezidan 
Depatman Edikasyon Vil Nouyòk     Inivèsite Vil Nouyòk la         

Nou Te Fè Li.  
E Ou Kapab Fè Li Tou!

Anpil imigran ale nan inivèsite nan Vil Nouyòk. Timoun ou an kapab 
tou! Paran imigran yo jwenn bon inivèsite pou timoun yo. E yo jwenn anpil 
lajan pou ede yo peye inivèsite. Ou kapab fè bagay sa a yo tou.

Li istwa nou yo nan pwochen paj yo pou wè kijan nou te fè sa. Timoun 
ou yo kapab ale nan inivèsite. Sa pa p fasil pou yo, men yo kapab fè l. Ou 
dwe enplike w epi ede yo anpil. Sa p ap fasil pou ou, men ou kapab fè l tou.

Ou pa oblije meyè elèv la pou w ale nan inivèsite. Bon nòt ede anpil, 
men tout sa w bezwen pou inivèsite se yon diplòm lekòl segondè oswa yon 
diplòm GED (tès konesans jeneral).

Si ankenn moun nan fanmi w pa t ale nan inivèsite, timoun ou an 
kapab premye a. Timoun ou an pral rankontre lòt etidyan ki se premye 
moun ki ale nan inivèsite nan fanmi yo tou.

Inivèsite a pral bay timoun ou an plis mwayen pou ede kominote w la. 
Imigran ki ale nan inivèsite jwenn anpil mwayen pou yo remèt kominote a.  
Avèk yon fòmasyon inivèsitè, li posib pou ede anpil moun epi fè bagay 
enpòtan nan peyi sa a.

Timoun ou an se yon bon moun. Timoun ou an entèlijan ase pou 
inivèsite. Nan inivèsite a, timoun ou an pral rankontre lòt bon moun. Yo 
kapab konsève tradisyon w yo pandan y ap aprann anpil bagay epi y ap 
prepare tèt yo pou yon karyè.

Nenpòt ki inivèsite nan Etazini ta gen anpil chans pou li gen timoun ou 
an kòm etidyan. Eseye sonje sa. Fyète w ak konfyans ou nan timoun ou 
an pral ede yo anpil.

Paran yo voye timoun yo nan inivèsite pou yo kapab rive 

jwenn yon pi bon djòb, touche plis lajan, ak aprann plis 

bagay sou lemond. Fòmasyon nan lekòl segondè a enpòtan 

anpil, men li pa ase. Inivèsite se meyè mwayen pou fanmi 

w rive jwenn tout sa w merite de lavi w nan Etazini.

Inivèsite fè pati de  
Rèv Ameriken an

Zanmi mwen Carmen te ede Maria reflechi sou inivèsite.
Zanmi mwen Carmen te rankontre avèk pitit fi mwen an pou ede l 
reflechi sou lavni l. Carmen te koute Maria pale de sa li te renmen fè 
ak sa li pa t renmen fè. Carmen te poze Maria kesyon sou ki kou li pi 
renmen. Epi li te mande l: “Ki kalite bagay ou bon ladan yo andeyò de 
lekòl la?” Maria te pale de fòs li yo an tan ke moun. Carmen ak Maria 
te pale de djòb ke Maria ta kontan fè.

Apre pitit fi m lan te rankontre avèk Carmen, li te gen plis konfyans 
nan tèt li. Li te gen plis lide konsènan sa li te vle nan yon djòb ak sa li 
pa t vle.

Zanmi mwen Angela te ede m konnen dwa mwen an tan ke paran.
Zon lòt zanmi mwen, Angela, te di m mwen kapab rive jwenn yon 
entèprèt gratis lè m ale nan lekòl pitit fi m lan. Kèk fwa, pa gen ankenn 
moun nan lekòl la ki pale espayòl. Angela te di m mwen kapab mande 
pou gen yon moun ki tradui pou mwen. Mwen kapab rive jwenn yon 
moun pou ede m nan rankont paran ak pwofesè yo oswa lè m al pale 
avèk konseye oryantasyon an. Tout lekòl kapab ede paran imigran yo 
konprann sa ki ap di ann angle. Ou nèke gen pou w mande.

Angela te montre n tou kijan pou n ale nan bibliyotèk la pou n ka 
aprann konsènan karyè yo ak inivèsite yo. Moun k ap travay nan 
bibliyotèk la te montre nou yon liv sou inivèsite ak djòb yo. Liv la di 
kisa pou w etidye nan inivèsite pou w rive jwenn djòb ou vle a. Epi 
yo te gen yon liv ki te bay lis tout inivèsite nan Nouyòk. Nou te li sou 
City University of New York (Inivèsite Vil Nouyòk, CUNY). Li gen anpil 
kanpis atravè vil la e li pa koute anpil lajan.

Zanmi mwen Carlos te ede Maria aprann konsènan travay.
Twazyèm zanmi mwen an se Carlos. L ap travay pou yon ajans vwayaj. 
Li te kite Maria vini nan travay li a chak lendi apre lekòl pandan kèk 
mwa. Maria te rankontre tout moun nan biwo li a. Li te aprann kisa 
yo fè nan travay la. Li te wè ke gen kèk moun ki renmen travay yo a e 
gen kèk moun ki pa renmen l. Maria te poze Carlos anpil kesyon. Epi li 
te aprann kijan pou li reponn telefòn nan ak akeyi moun yo lè yo vini 
nan biwo a. Carlos te di Maria li kapab pale de eksperyans sa a nan 
aplikasyon l ap fè pou inivèsite a.

Zanmi mwen yo se yon gwo ekip.
Zanmi mwen yo se te yon gwo ekip! Yo te vini nan peyi sa a epi travay di 
pou yo gen yon bon lavi. Yo sousye yo de kominote yo a anpil. Yo se bon 
modèl pou timoun mwen yo. Epi yo te ede nou prepare pou inivèsite.

Mwen te toujou enplike m nan edikasyon timoun mwen an. Se 
poutèt sa nou te vini nan peyi sa a. Mwen te vle ba yo yon bon 
edikasyon. Mwen te fè lekti pou yo chak jou lè yo te piti. Mwen te 
ede yo avèk devwa yo. Mwen te ale nan reyinyon avèk pwofesè yo. 
Piti fi m lan te vle konnen konsènan inivèsite.

Piti fi m lan te vle konnen konsènan inivèsite.
Men li te difisil pou mwen pou m gide pi gran tifi mwen an, Maria. 
Lè li te gen 12 oswa 13 an, li te kòmanse poze m anpil kesyon sou 
lavni l. Li te vle konnen konsènan tèlman anpil djòb diferan. M ap 
travay nan yon restoran. Men, li te vle konnen konsènan achitekti, 
lasyans, ak biznis. Mwen te vle pou tifi mwen an reve gran, men 
mwen pa t konnen konsènan bagay sa a yo.

Byento, li kòmanse poze m kesyon sou inivèsite. Mwen te panse li 
te twò bonè pou reflechi sou inivèsite. Men, mwen pa t di l sa. Mwen 
vle pou Maria gen pwòp lide pa l. Men, mwen pa t konnen repons a 
kesyon li yo. Pa chans, mwen gen 3 bon zanmi ki te ede nou jwenn 
repons yo. Yo te ede nou prepare pou inivèsite.

Isabel ak Maria.

Yo rele m Isabel. Nan kèk ane,  
pitit fi m lan pral ale nan inivèsite.

Nou rankontre avèk konseye oryantasyon Nyima a.

Nyima te mande m pou m vini nan lekòl li a yon jou pou pale avèk 
konseye oryantasyon an. Mwen te pran enpe nan lè travay mwen 
pou m ale avèk li. Lekòl la te voye yon moun pou tradui rankont 
nou an nan lang mwen pou m te kapab konprann epi pale nan 
pwòp lang mwen.

Konseye oryantasyon an te di nou ke inivèsite t ap ede Nyima jwenn 
yon pi bon djòb. Li kapab fè plis lajan nan tan k ap vini yo. Men, 
nou bezwen lajan an kounye a. Mwen pa t konprann kijan Nyima 
ta kapab pase de oswa twa ane nan inivèsite san li pa ede fanmi 
an. Konseye oryantasyon an te di li panse inivèsite a t ap bon pou 
Nyima. Li te pale de kijan fanmi yo fè kèk ane sakrifis an plis pou 
timoun yo kapab gen yon pi bon lavi. Li te di : “Sa vo la pèn”.

Nou bezwen lajan pou inivèsite.

Men, kijan mwen kapab fè pou m peye inivèsite? Mwen travay di e 
mwen fè ase lajan pou m nouri fanmi mwen. Men, mwen pa gen 
kalite lajan ou bezwen pou peye inivèsite. Li twò chè. 

Konseye oryantasyon an di nou gen lajan pou ede paran imigran 
yo peye inivèsite. Ane pase, yon zanmi lekòl Nyima a te rive jwenn 
$5,000 pou inivèsite. Epi kèk lòt elèv te rive jwenn plis lajan menm. 
Yo te rive jwenn lajan an nan men gouvènman an. Yo te nèke gen 
pou yo ranpli kèk fòmilè. Kounye a, yo kapab ale nan inivèsite. Yo 
tout se te imigran tankou Nyima.

Mwen pa t gen ankenn ide. Mwen te panse ke inivèsite te chè 
anpil. Mwen pa t konnen ke w kapab rive jwenn èd pou w peye 
inivèsite. Konseye oryantasyon an te di ke anpil elèv imigran rive 
jwenn èd nan men gouvènman an. Epi kèk ladan yo rive jwenn plis 
èd ankò nan men inivèsite yo te chwazi a.

Nyima an reta lekòl paske aprann angle difisil.

Sa te parèt pa mal di tou. Sa te pi bon pase sa mwen te panse a. 
Men, sètalò ke konseye oryantasyon an ban nou kèk move nouvèl. Li 
montre m yon papye avèk yon lis tout kou Nyima te pran nan lekòl 
segondè. Konseye oryantasyon an esplike ke Nyima gen yon ase gran 
reta nan kou li yo. Sa pral pran 2 ane an plis pou li pran diplòm li .

Lè Nyima te kòmanse pale de inivèsite, mwen pa t konnen kisa 
pou m panse. Lakay la, Nyima tèlman timid. Li pa pale angle 
byen. Li pa fè bon nòt nan lekòl segondè. Mwen pa t panse ke 
inivèsite se te yon bon ide. Mwen te panse ke inivèsite twò chè. 
Nou pa gen lajan pou inivèsite. Lè l fini lekòl segondè, li ta dwe 
ede fanmi l plis.

Tashi ak Nyima

Yo rele m Tashi Pitit fi mwen an gen 18 an. 

Li vle ale nan inivèsite.

2 ane an plis?! Mwen te etone 
anpil, men mwen pa t di anyen. 
Poukisa li pa t gen ase kredi? Kisa 
li t ap fè? Mwen konnen se pa fòt 
Nyima. Vini nan peyi sa a te di 
pou li. Tout bagay tèlman diferan. 
Aprann angle pa fasil. Mwen 
konnen ke sa pran tan. Men, kijan 
li kapab ale lekòl pandan 2 lòt ane? 
Li gen 18 an.

Konseye oryantasyon an di ke 
pitit fi mwen an gen dwa a yon 
edikasyon gratis jiskaske li gen 
21nan. Epi lè l vin gen 21nan, li 

kapab fini ane lekòl la. Li di nou ta 
dwe pwofite de opòtinite sa a. Edikasyon gen anpil valè. 

Konseye oryantasyon an di ke imigran ki poko fin fò nan angle yo 
pran plis tan kèk fwa pou yo pran diplòm yo. Mwen te mande si 
gen èd an plis pou Nyima kapab debwouye l pi byen nan kou li yo. 
Konseye oryantasyon an te di genyen. Men, Nyima bezwen travay 
di ak etidye plis. Li pa ta dwe travay tout kantite lè sa a yo nan 
travay li a.

Èske Nyima kapab ale nan inivèsite?

Oke, petèt ke Nyima kapab pran diplòm lekòl segondè li. Men, li 
vle ale nan inivèsite. Kijan Nyima kapab ale nan inivèsite? Li gen 
pwoblèm nan lekòl segondè. Angle li pa tèlman bon. Konseye 
oryantasyon an te di ke Nyima se yon ti fi entèlijan. Li kapab 
debwouye l byen nan inivèsite. Men, li bezwen plis tan pou l fè tout 
klas lekòl segondè li yo. Epi li bezwen tan pou li pratike angle li plis.

Mwen te koute konseye oryantasyon an. Men, mwen pa t sèten 
ke inivèsite se te yon bon ide pou Nyima. Sètalò ke konseye 
oryantasyon an te di nou ale vizite yon inivèsite pou wè kisa sa ye. 
Li te di nou non 2 inivèsite nou te kapab al gade. Ou kapab al wè 

kanpis inivèsite a avèk tout batiman ak sal de klas li yo. You kapab 
dekouvri kisa sa ye lè w se yon etidyan la a.

Nou vizite yon inivèsite ansanm.
Nan demen, mwen te di Nyima ke nou ta dwe vizite yon kanpis 
inivèsite. Nyima te itilize yon òdinatè lekòl la pou li enskri pou yon 
vizit gratis nan youn nan inivèsite yo. Kèk semèn apre, nou te ale 
nan inivèsite a pou vizit kanpis gratis nou an. Se te samdi maten. 
Inivèsite a pa t twò lwen lakay nou.

Yon etidyan nan inivèsite a te fè nou vizite. Li te premye moun nan 
fanmi l ki te ale nan inivèsite. Li di ke paran l yo pa t gen lajan pou 
voye l lekòl. Men, li te rive jwenn anpil èd nan men gouvènman an. 
Kounye a, fanmi l kapab peye inivèsite. Li di tou ke li te rive jwenn 
èd an plis lè li te kòmanse inivèsite. Gen yon gwo pwogram nan 
inivèsite a ki rele “College Discovery (Dekouvèt Inivèsite). Li ede 
etidyan ki pa gen anpil lajan. Yo ba w èd an plis avèk kou w yo. Epi 
yon ba w tou MetroCards gratis ak lòt bagay. Mwen panse ke Nyima 
pral bezwen sa.

Petèt ke inivèsite se yon bon ide pou pitit fi mwen an.
Nyima te poze kèk kesyon. Se te bon kesyon. Mwen pa t ko janm 
wè l pale an piblik. Li te pale byen. Angle li pa t twò mal. Li te 
parèt tankou yon jenn dam entèlijan. Mwen panse ke inivèsite 
pral ede Nyima vin 
gen plis asirans. Li 
pral aprann anpil 
bagay, men li pral 
kontinye fè pati 
de fanmi nou an. 
Mwen kapab wè 
ke pitit fi mwen 
an nan plas li nan 
inivèsite. 

10  timoun ou yo kapab ale nan inivèsite. Wi yo kapab!

Mwen pa t janm panse ke inivèsite te fèt pou nou.
Ankenn moun nan fanmi m pa t janm ale nan inivèsite. Lè w vini 
nan peyi sa a, ou dwe fè lajan. Ou pa gen tan pou ankenn lòt bagay. 
Paske w gen yon pakèt fakti pou peye epi ou dwe voye lajan lakay 
tou. Li pa fasil pou viv isit la. Men, pa gen lavi pou ou lakay. Ou dwe 
vini New York si w kapab.

Ti gason mwen an pa t janm renmen lekòl. Li pa t janm gen ankenn 
pwofesè ki te ede l anpil. Konsa, nou pa t janm panse anyen konsènan 
inivèsite. Mwen te sèlman kontan ke Pedro t ap ale nan lekòl segondè.

Pitit gason m lan pa p pran diplòm lekòl segondè.
Men, yon jou, mwen resevwa yon lèt ke lekòl segondè Pedro a te 
voye. Mwen pa t kapab konprann kisa lèt la te di. Se konsa, Pedro 
avèk mwen te ale nan lekòl la pou rankontre avèk yon moun. Mwen 
te mennen sè mwen an avèk mwen paske li pale angle pi bye pase 
m. Nou te rankontre avèk yon madam ki se konseye oryantasyon 

Pedro a. Li te di mwen ke Pedro ap debwouye l mal lekòl la. L ap 
debwouye l tèlman mal ke li pa ka pran diplòm lekòl segondè.

Li esplike ke w bezwen fè 2 bagay pou w pran diplòm ou: pase ase 
kou pou w fè 44 kredi epi pase 5 gwo ekzamen ke yo rele Regents yo. 
Men, Pedro te gen 16 kredi sèlman. Epi li te pran sèlman 1 ekzamen 
Regents, men li te echwe ladan l. Li nan 11yèm ane. Li pa p janm ka 
pran diplòm lekòl segondè.

Nan kòmansman an, mwen te fache anpil anpil. Pa gen ankenn 
moun isit la nan lekòl la ki okipe ti gason mwen an? Kijan k fè l ap 
debwouye l mal konsa? Pa gen ankenn moun ki ede timoun tankou 
Pedro? Li  bezwen èd an plis.

GED/HSE a (tès konesans general/ekivalans lekòl segondè)  
se yon dezyèm chans.
Sè mwen an te mande konseye oryantasyon an ki lòt bagay lekòl 
la kapab fè pou Pedro? Li te di gen yon lòt lekòl ki kapab fè plis pou 
Pedro. Pedro bezwen aprann plis angle. Epi li bezwen aprann li pi 
byen. Yon fwa li fè sa, Pedro kapab kontinye pran kou epi eseye pran 
yon lòt kalite diplòm lekòl segondè ki rele yon GED/HSE.

Madam lan te ban nou yon lis kote ki gen klas GED/HSE. Li di ke 
etidye pou GED/HSE a diferan de lekòl segondè. Se tankou yon 
dezyèm chans. Anpil jèn adilt tankou Pedro debwouye yo pi byen nan 
klas GED/HSE yo. Ladan l, ou pa santi w tankou nan lekòl segondè. 
Pwogram GED/HSE a pi piti epi tout moun konnen w. Epi, Pedro kapab 
rive jwenn yon djòb pandan l ap pran klas GED/HSE li yo. 

Avèk yon GED/HSE, ou kapab ale nan inivèsite.
Pedro pral gen pou l travay di epi al lekòl chak jou pou l pran diplòm 
GED/HSE li. Sa pral pran kèk ane. Men, konseye oryantasyon an di nou  
avèk yon diplòm GED/HSE, Pedro kapab rive jwenn bon fòmasyon 
pwofesyonèl. Li kapab jwenn travay ki peye pi byen. Li kapab gen yon pi 
bon lavi. Madam lan di ke li kapab menm ale nan inivèsite! Inivèsite? 
Wi, inivèsite! Avèk yon diplòm GED/HSE, ou kapab ale nan inivèsite. 
Madam lan te di ke Pedro entèlijan. Men li bezwen plis èd pou li rive 
la. Epi li te pale nou de yon klas GED/HSE nan yon sant inivèsitè ki va 
anseye li angle vrèman byen. Apre sa, yo va prepare li pou inivèsite.

Mwen prevwa pou m pale avèk Pedro pi plis de inivèsite. Men, 
pou kounye a, mwen kontan dèske li pa pral kite lekòl. Li bezwen 
kòmanse kou GED/HSE ki ba li èd li bezwen an.

Jose ak Pedro

Yo rele m Jose. Pitit gason m lan pa p pran diplòm 
lekòl segondè. Men, nou gen yon plan pou li.

pase tan nan kafeterya etidyan an. Li di ke yo ba w yon kat idantite 
inivèsite avèk foto w sou li.

Sa te parèt mwen vrèman koul. Men nòt ou yo dwe bon. Epi ou dwe 
gen gwo nòt pou Regents yo. Nòt mwen yo bon anpil men rezilta 
mwen fè nan tès yo pa gwo. Mwen pa t panse ke m ta kapab antre 
nan pwogram lan. Men pwofesè mwen an te di m pou m aplike. 
Konsa, mwen te fè sa.

Pwogram College Now la (Inivèsite Kounye a) te ede m anpil.

Mwen te antre nan pwogram lan. Mwen te pran premye kou 
College Now (Inivèsite Kounye a) mwen an nan Hunter College 
nan Manhattan avèk apeprè 20 lòt elèv lekòl segondè. Mwen pa t 
janm tande p ale de Hunter College men li te fasil pou m te ale la 
nan metwo. Mwen te pran yon kou nitrisyon. Li te difisil. Nou te 
oblije li anpil. Men, mwen te renmen pwofesè a. Li te di m ke m pral 
debwouye m byen nan inivèsite. Men mwen bezwen pran plis kou 
angle pou m amelyore nan redaksyon.

Apre kou nitrisyon mwen an, mwen te pran yon kou enfòmatik. 
Mwen pa t konn anpil bagay sou òdinatè. Men, mwen te renmen 
kou a anpil. Lòt etidyan yo te vrèman entèlijan. Nou te pran plezi 
pou nou pase tan ansanm. Epi nou te aprann anpil bagay. Kounye 
a, mwen konnen kijan pou m itilize kèk pwogram enfòmatik epi 
mwen kapab fè pwòp sit wèb mwen.

Mwen te gen chans dèske m te nan College Now (Inivèsite Kounye 
a) paske se pa tout lekòl segondè ki genyen l. Mwen te pran de kou 
inivèsite gratis. Se de kou ke m pa gen pou m pran epi peye pou yo 
lè m antre nan inivèsite.

Mwen te antre nan College Club la (Klèb Inivèsite).

Mwen te di konseye oryantasyon m lan kijan mwen te renmen 
College Now (Inivèsite Kounye a) anpil. Li te pale m de yon kou 
espesyal nan lekòl nou an pou ede elèv yo prepare pou inivèsite ki 
rele “College Club”(Klèb Inivèsite). College Club la (Klèb Inivèsite) te 
aprann mwen tèlman anpil bagay! Li te ede m fè tout sa w bezwen 
pou w aplike pou inivèsite. Mwen pa konnen kijan yon moun kapab 
ale nan inivèsite san yon kou tankou sa a. Mwen te gen chans dèske 
lekòl segondè mwen an te gen kou sa a. Kèk nan zanmi m yo te 
ale nan lekòl segondè ki pa t gen yon College Club (Klèb Inivèsite). 
Mwen swete ke yo ta genyen l tou.

Mwen rele Alcee. Mwen soti ann Afrik e mwen  
pral nan inivèsite.

Lè m te pi jèn, paran mwen yo te vle pou m ale nan inivèsite. Men 
yo pa t konnen sistem ameriken an. Yo pa t ale nan inivèsite lakay. 
Epi yo pa t pale angle. Nou pa t konnen kisa pou nou fè an premye.

Mwen te jwenn èd nan men pwofesè syans mwen an.

Lè m te nan 11yèm ane, pwofesè syans mwen an te ede m. Mwen 
te debwouye m byen nan kou li a. Papa m te toujou di m ke m bon 
nan matematik ak syans. Lè kou yo te vin difisil, li te di m ke m ase 
entèlijan pou nenpòt ki kou. Li te di ke anpil ti fi ki bon nan syans. 
Men yo dwe kwè nan tèt yo.

Pwofesè syans mwen an te kwè nan mwen. Li te pale m de yon 
pwogram nan lekòl nou an ki pèmèt ou pran kou inivèsite pandan 
w nan lekòl segondè toujou. Li rele College Now (Inivèsite Kounye 
a). Ou ale nan yon inivèsite apre lekòl oswa le samdi epi ou suiv yon 
vrè kou inivèsite. Apre kou w la, ou kapab ale nan bibliyotèk la oswa 

Alcee



College Club (Klèb Inivèsite) te kòmanse avèk ekzamen SAT a (tès 
evalyasyon eskolè). Pwofesè nou an te esplike kisa li ye epi poukisa 
inivèsite yo vle pou w pran l. Mwen te pran ekzamen SAT a yon 
fwa e mwen pa t byen debwouye m. Pwofesè nou an te montre 
nou kijan pou nou etidye pou li. Mwen te etidye anpil lakay mwen 
pou ekzamen sa a. Mwen te pran SAT a yon dezyèm fwa. Mwen te 
debwouye m pi byen dezyèm fwa a, men sa pa t ekstraòdinè.

Mwen te mande èd pou m peye inivèsite.

Ansuit, mwen te aprann ke imigran yo kapab rive jwenn lajan nan 
men gouvènman an pou peye inivèsite. Fanmi mwen bezwen èd pou 
peye inivèsite. Nou pa gen lajan. Pwofesè mwen an te bay nou chak 
fòmilè gouvènman an ke tout moun ki bezwen èd pou peye inivèsite 
dwe ranpli. Li rele “FAFSA” a. Ou kapab ranpli li an liy si w gen yon 
nimewo sekirite sosyal.

Nou pase anpil tan ap ranpli FAFSA a nan klas la. Sa te difisil. Mwen 
te oblije jwenn kèk papye nan men paran m yo. Epi mwen te oblije 
tann ke yo peye enpo yo an janvye. Lè m te fin ranpli FAFSA a, nou 
te oblije tann anpil pou nou resevwa yon repons.

Mwen te jwenn kèk bon inivèsite.

College Club (Klèb Inivèsite) mwen an te montre nou kijan pou nou 
jwenn bon inivèsite. Nou te pase anpil tan ap chèche inivèsite sou 
entènèt. Nou te aprann konsènan sant inivèsitè ki mwen chè e pi fasil 
pou antre ladan yo pase inivèsite 4ran yo. Yo pran w 2 zan sèlman, 
si w al lekòl a tan plen. Nou te aprann konsènan City University of 

New York la (Inivèsite 
Vil Nouyòk, CUNY). 
Li gen sant inivèsitè 
ak inivèsite 4ran tout 
ozalantou Vil la. Yo 
akeyan avèk imigran.

Mwen te vle ale nan 
Hunter College paske 
se la mwen te ale 
pou kou College Now 
(Inivèsite Kounye a)  
mwen yo. Men, 

pwofesè m lan te di m pou m jwenn kèk lòt lekòl ke m renmen 
paske li posib ke mwen pa admi nan Hunter. Oswa mwen ta kapab 
jwenn yon lekòl ke m pi renmen. Klas nou an te gen liv ki te bay lis 
anpil inivèsite epi ki te di nou nan ki domèn yo bon. Liv yo te di nou 
tou konbyen chak lekòl koute. Epi, yo te di nou nan ki degre li ta p 
difisil pou antre nan chak lekòl. 

Nòt lekòl segondè mwen yo te bon ase pou kèk lekòl mwen te gade. 
Men, yo pa t ase bon pou kèk lòt lekòl. Rezilta mwen nan SAT te twò 
ba pou kèk inivèsite mwen te renmen. Men, pwofesè mwen an te di 
m ke mwen vo plis lontan pase nòt mwen yo avèk rezilta tès mwen 
yo. Li te di m ke mwen kapab pale de fòs mwen yo nan aplikasyon 
pou inivèsite a.

Pwofesè mwen an te mennen nou tout nan yon vizit inivèsite yon 
samdi maten. Yon etidyan inivèsite te fè nou vizite. Mwen te aprann 
anpil bagay sou lekòl la. Kèk nan zanmi m yo te renmen lekòl la. 
Men, mwen pa t renmen l. Mwen te panse ke li pa t ase akeyan. Li 
te twò piti epi ankenn moun nan peyi m pa ale ladan l. Mwen te 
renmen Hunter College plis.

Mwen te aplike pou inivèsite e mwen te admi.

Mwen te sèten ke m te vle ale nan Hunter. Men, mwen te jwenn 
de lòt lekòl ke m te renmen. Mwen te deside pou m aplike pou tou 
le twa inivèsite yo. Mwen te oblije fè twa aplikasyon diferan an 
liy. Men, aplikasyon yo te apeprè menm bagay. Epi pwofesè m lan 
te montre nou kijan pou nou antrene ranplisaj aplikasyon an sou 
papye anvan nou fè vrè bagay la an liy.

Pati ki pi enpòtan nan aplikasyon pou inivèsite a se disètasyon 
pèsonèl la. Ou dwe ekril l ann angle e w dwe fè l byen. Konsa, 
pou mwen, se te pati ki pi difisil la. Nou tout te pase anpil tan 
ap ekri disètasyon nou yo. Pwofesè m lan te di m ke istwa lavi m 
te enteresan epi kilti mwen enpòtan. Mwen dwe pale de sa nan 
disètasyon m lan. Mwen travay di sou li.

Apre mwen te aplike pou twa inivèsite epi ranpli FAFSA mwen an, 
se te yon atant long. Men, apre sa, mwen te resevwa bon nouvèl la. 
Mwen te admi nan Hunter. Epi fanmi m te rive jwenn $6,000 èd  
finansyè nan men gouvènman an. Li prèske ase pou peye pou 
premye ane inivèsite m lan. Mwen te tèlman kontan!

17 yon  gid aksyon pou paran imigran yo16  timoun ou yo kapab ale nan inivèsite. Wi yo kapab!

Kijan Pou Rive Jwenn  
Lajan pou Inivèsite.

Ranpli yon fòmilè ki rele “FAFSA”a.
Jeneralman, yo rele èd pou peye inivèsite “èd finansyè.” Bagay 
ki pi enpòtan ou kapab fè pou w rive jwenn èd finansyè se 
ranpli yon FAFSA. FAFSA vle di: Free Application for Federal 
Student Aid (Aplikasyon Gratis pou Èd Etidyan Federal) Pa gen 
ankenn frè pou w rive jwenn yon FAFSA oswa voye l ale.

Ranpli tout lòt fòmilè 
èd finansyè ke yon 
inivèsite mande.
Majorite inivèsite yo gen 
lajan ki mete soukote pou 
ede paran peye inivèsite. Apre 
w ranpli FAFSA a, ou kapab 
gen pou w ranpli yon lòt 
fòmilè pou chak inivèsite ke 
timoun ou an aplike pou li.

Jwenn kèk lòt bous ke timoun  
ou an kapab aplike pou yo.
Bous yo se lajan pou inivèsite ke w pa gen pou ranbouse. 
Ou kapab chèche sou entènèt yon lis bous ke timoun ou an 
kapab aplike pou yo.

Mande plis èd dirèkteman bò kote  
inivèsite yo ki aksepte timoun ou an.
Kèk fwa, paran yo jwenn plis lajan nan men inivèsite a lè 
yo mande l. Ou kapab pale avèk yon moun nan inivèsite yo 
kote timoun ou an admi.

1

2

3

4

Rive jwenn yon ekip moun  
otou w pou ede fanmi w.

Li pa fasil pou prepare pou inivèsite. Ou pa oblije fè 
l poukont ou. Èske w kapab panse a 2 ou 3 zanmi 
oswa manm fanmi w ki kapab ede w? Zanmi w yo 
pa oblije konnen anpil bagay sou inivèsite. Travay yo 
se pou yo koute w, ede w fè kèk ti bagay, epi pou yo 
zanmi w pou w pa eseye fè tout bagay poukont ou.

Vizite kèk inivèsite avèk pitit  
ou a pou ranseye w sou yo.

Ou kapab aprann anpil bagay sou sistèm inivèsite 
ameriken an lè w vizite kèk inivèsite epi poze 
kesyon. Majorite elèv ki ale nan inivèsite vizite kèk 
inivèsite pandan yo nan lekòl segondè toujou. Ou 
kapab vizite yon inivèsite avèk timoun ou an pou w 
di l: “Se kote sa a ki plas ou.”

Mande èd pou timoun ou an.

Tout moun ki ale nan inivèsite rive jwenn èd ak 
konsèy pou yo rive la a. Men, ou dwe mande sa. Kèk 
fwa, li pa fasil pou w mande èd lè w pa pale lang 
lan. Men, ou dwe fè sa. Paj 43 nan gid sa a di w kijan 
pou w rive jwenn èd pou tout bagay ou bezwen fè.

1

2

3

18  timoun ou yo kapab ale nan inivèsite. Wi yo kapab!

3 Bagay Nou Te Fè Ke Ou  
Kapab Fè Tou

1      Ranpli FAFSA a.

 Ranpli FAFSA a pou w aplike pou 3 kalite èd finansyè an menm tan:

 	 	•	 Bous etid gouvènman yo se lajan pou inivèsite ke w pa gen pou 
w ranbouse. Ou kapab jwenn jiska $10,000 pou chak ane inivèsite. 
De pi gwo bous etid yo rele “Pell grant” lan (bous Pell la) ak “TAP 
award” la (bous Pwogram Èd pou Frè Eskolarite a). Ou dwe ranpli  
yon lòt fòmilè apre FAFSA a pou w jwenn yon TAP award. Ou pa oblije 
gen meyè nòt yo nan lekòl segondè pou w jwenn bous etid gouvènman 
an yo. Bous etid sa a yo baze sou revni ak bezwen fanmi an.

 	 	•	 Pwogram travay-etid la se lajan ke etidyan inivèsite yo kapab fè 
nan djòb ki kreye pou yo. Gouvènman an bay inivèsite yo lajan 
pou kreye djòb pou etidyan ki bezwen èd pou yo peye inivèsite. 
Yo rele djòb sa a yo djòb “travay-etid.” Djòb sa a yo twouve yo 
jeneralman sou kanpis yo. Elèv yo aprann si yo jwenn yon djòb 
travay-etid lè yo jwenn repons nan men chak inivèsite ke yo 
aplike pou li. Apre sa, yo pral chèche yon djòb “travay-etid” sou 
kanpis la lè lekòl la kòmanse.

 	 	•	 Prè yo se lajan ke w prete pou peye inivèsite e ke w dwe ranbouse 
pita avèk yon lajan an plis ki rele “enterè”. Gouvènman an bay 
elèv yo ak paran yo prè pou ede yo peye inivèsite. Timoun ou an 
ap konnen si l jwenn yon prè lè l jwenn repons nan men chak 
inivèsite ke l aplike pou li. Men, ou pa oblije pran prè a. Si w vle 
prè a, oumenm ak timoun ou an pral gen pou nou ale nan biwo 
èd finansyè inivèsite a. Oumenm ak timoun ou an pral gen pou 
nou siyen papye. Oumenm ak timoun ou an pral pwomèt pou nou 
ranbouse prè a avèk yon lajan an plis ki rele “enterè.”

  Ou kapab ranpli FAFSA a an liy nan fafsa.ed.gov. Asire w ke w sou 
sit wèb ki afiche “ed.gov” la nan pati anlè nèt ekran an. Pinga ale sou 
“FAFSA.com” oswa ankenn lòt sit wèb.

  Nan fen FAFSA a, asire w  ke w klike sou lyen ki di “Optional Feature –  
Start your state application.” lan (Fonksyon fakiltatif – Demare 
aplikasyon eta w la). Lyen sa a pral ede w demare aplikasyon w lan 
pou yon TAP award Eta Nouyòk.

  Timoun ki sitwayen Etazini yo, rezidan pèmanan legal oswa refijye/
benefisyè azil kapab jwenn èd finansyè menm si paran yo pa gen 
papye. Èd finansyè a baze sou estati imigrasyon timoun nan,  
pa paran an.

  Timoun ki pa sitwayen Etazini yo, rezidan pèmanan legal oswa 
refijye/benefisyè azil, yo dwe mande èd nan men konseye 
oryantasyon an ak biwo èd finansyè chak inivèsite yo aplike pou li.

  Li difisil pou ranpli FAFSA a. Ou pral gen pou vini avèk papye pou 
pwouve sitwayènte oswa estati imigrasyon timoun ou an. Epi ou pral gen 
pou vini avèk yon kopi deklarasyon revni w ak lòt prèv revni fanmi w lan. 
Ou kapab bezwen pote kopi papye si w jwenn lajan nan men gouvènman 
an a travè “asistans piblik” oswa paske ou gen yon andikap. Men, ou 
ranpli yon sèl fòmilè epi yo voye l bay chak inivèsite ke timoun ou an 
aplike pou li. Mande lekòl segondè timoun ou an èd pou ranpli FAFSA a.

  Ou ta dwe konplete FAFSA a nan mwa janvye kote timoun ou an nan 
12yèm ane (ke yo rele tou “senior year” oswa “dènye ane etid” lekòl 
segondè). Ou toujou kapab ranpli yon FAFSA pita men li pi bon pou fè 
sa nan moman nou sot di a. Si w poko jwenn deklarasyon revni w lan, 
ou kapab itilize deklarasyon revni ane pase a epi mete enfòmasyon yo a 
jou lè pa ane sa a pare. Gen kèk èd finansyè, se elèv ki aplike an premye 
yo ki jwenn yo.

  Apre w fin ranpli FAFSA a, timoun ou an pral jwenn yon imel ke yo 
rele yon “Student Aid Report” (Rapò Èd pou Etidyan) oswa SAR.  
Yo pral voye li bay timoun ou an 3 a 5 jou apre w fin ranpli FAFSA a. Ou 
kapab enprime yon kopi papye lè sa a oswa fè yo voye youn pa lapòs. 
Asire w ke tout enfòmasyon yo kòrèk nan Student Aid Report la. Si 
gen yon bagay ki pa sa oswa ki manke, rele nan nimewo telefòn ki nan 
fòmilè a pou pale de sa 
avèk yon moun.

  Ou pral konnen ki valè 
èd finansyè fanmi w 
lan jwenn lè timoun 
ou an jwenn repons 
nan men chak inivèsite 
ke l aplike pou li. Ou 
kapab vizite Financial 
Aid Office (Biwo Èd 
Finansyè) inivèsite kote 
timoun ou an vle ale a 
pou mande èd an plis.

2 3    Ranpli tout lòt fòmilè èd  
finansyè ke yon inivèsite mande.

  Anpil inivèsite bay pwòp bous yo pou ede fanmi yo peye lekòl la. 
Bous yo se lajan pou inivèsite ke w pa gen pou ranbouse. Yo pral mande 
timoun ou an pou l ranpli yon lòt fòmilè avèk FAFSA a.

  Anpil lekòl ki chè anpil bay gwo bous etid ki vo plizyè milye dola. 
Yon gwo bous etid kapab fè lekòl ki pi chè a vin abòdab pou fanmi ki 
gen yon revni travay yo.

  Anpil bous etid ke inivèsite bay al jwenn elèv ki gen trè bon nòt nan 
lekòl segondè. Men, kèk ladan yo al jwenn elèv ki pa gen anpil lajan.

  Ou pral konnen si timoun ou an jwenn yon bous lè w jwenn repons 
nan men chak inivèsite ke l te aplike pou li. Nan menm lèt la, ou pral 
konnen konsènan èd finansyè ke w te aplike pou li avèk FAFSA a. Gen 
inivèsite ki mete enfòmasyon sa a an liy e gen kèk ki voye lèt pa lapòs.

            Jwenn kèk lòt bous ke timoun  
ou an kapab aplike pou yo.

  Òganizasyon byenfezans yo, gran antrepriz yo, sendika yo, gwoup 
relijye yo ak lòt enstitisyon gen lajan pafwa pou ede etidyan peye 
inivèsite. Pafwa, yo rele èd sa a bous “prive” paske se pa nan men 
gouvènman an li soti. Ou pa gen pou ranbouse lajan sa a.

  Bous prive yo pa fasil pou jwenn. Majorite elèv yo pa jwenn yon bous 
prive, men kèk ladan yo jwenn youn. Si fanmi w bezwen lajan pou 
inivèsite, li enpòtan pou idantifye kèk bous prive epi aplike pou yo. 
Bous yo pi fasi l pou jwenn lè timoun ou an byen debwouye l lekòl epi li 
fè anpil pratik nan redaksyon.

  Eseye idantifye kèk bous ke w kapab aplike pou yo nan avandènye 
ane lekòl segondè timoun ou an. Ou kapab mande èd pou w jwenn 
bous nan lekòl timoun ou an. Epi ou kapab jwenn yon lis bous etid sou 
3 sit wèb sa a yo (ann angle sèlman):

 1    New Visions for Public Schools (Nouvo Vizyon pou Lekòl Piblik yo)  
gen yon lis bous etid pou elèv Vil Nouyòk sou sit wèb li a: 
newvisions.org/pages/scholarship-opportunities. Ou kapab fè 
yon rechèch Google tou avèk mo kle: “New Visions scholarships 
for New York City students” (bous etid Nouvo Vizyon pou elèv Vil 
Nouyòk yo) pou w kapab jwenn lis sa a.

 2    Fastweb Scholarship Search (Rechèch Bous Wèbrapid) ede elèv yo 
jwenn bous etid prive. Ou kapab itilize l pou jwenn bous etid ki pa 
egzije sitwayènte Etazini oswa yon Nimewo Sekirite Sosyal. Vizite: 
fastweb.com. 

 3    Mexican American Legal Defense and Educational Fund  
(Fon Ameriken Orijin Meksikèn pou Defans Jiridik ak Edikasyon, 
MALDEF) gen yon lis bous etid sou sit wèb li a. Kèk nan bous 
yo se pou elèv ki pa gen papye. Vizite: maldef.org epi klike sou 
“Scholarships” (Bous Etid).

Èske w kapab jwenn kèk dola chak semèn pou w 
ekonomize pou inivèsite?

Majorite fanmi yo twouve ke ekonomize lajan se yon bagay ki di. 
Men, menm kantite lajan ki pi piti ou ekonomize kounye a pral ede 
timoun ou an peye inivèsite. Li pa janm twò bonè pou w ekonomize 
lajan pou inivèsite.

Eta Nouyòk gen kont epay espesyal ki rele  
“kont 529” (529 accounts) pou ede w ekonomize 
lajan pou inivèsite.

Lè w mete lajan nan yon kont 529, li akimile avèk le tan. Epi, ou peye 
mwens lajan tou sou enpo w yo chak ane ke w mete lajan nan kont 
529 ou a. Ou kapab ouvri yon kont 529 si w se yon sitwayen oswa 
yon rezidan pèmanan legal avèk yon Nimewo Sekirite Sosyal. Men,  
se sèlman pou inivèsite ou kapab depanse lajan ki nan kont 529 ou a. 
Ou pa kapab depanse lajan an pou ankenn lòt bagay.

Vil Nouyòk gen èd gratis pou fanmi imigran yo 
pou jere lajan yo ak fè enpo yo.

Ou kapab jwenn èd pou òganize bidjè fanmi an. Ou kapab jwenn èd 
pou ouvri yon kont an bank gratis oswa ki pa koute chè. Vil la kapab 
di w kijan pou w ouvri yon kont 529 pou w ekonomize lajan pou 
inivèsite. Vil la kapab di w tou ki kote ou kapab jwenn èd gratis pou 
peye enpo w yo. Rele nan 311 pou mande èd pou jere lajan w oswa 
peye enpo w yo.

Kòmanse ekonomize lajan kounye a!

  Chak bous etid gen fòmilè aplikasyon pa l ak dat echeyans pa l. 
Majorite bous yo mande pou etidyan an ekri yon disètasyon epi pou l 
voye youn oswa de “lèt rekòmandasyon”. Lèt rekòmandasyon yo se lèt 
kout ke pwofesè yo, konseye oryantasyon yo, patwon yo, ak lòt moun ki 
pa nan fanmi an ekri ki di poukisa elèv la ta dwe rive jwenn bous etid la.

  Timoun ou an pral gen pou l ekri yon disètasyon pou majorite bous 
etid yo. Yo ta dwe ekri yon disètasyon antrènman anvan yo aplike pou 
bous etid yo. Timoun ou an kapab montre konseye oryantasyon li a ak 
pwofesè li yo disètasyon antrènman li an pou yo kapab ede l. Souvan, 
ou kapab itilize menm disètasyon an pou kèk bous etid.

         Mande plis èd bò kote chak  
inivèsite ki aksepte timoun ou an.

  Chak inivèsite ki aksepte timoun ou an pral voye yon lèt pou ou ki di 
w ki valè èd finansyè timoun ou an jwenn. Lèt la pral di w konbyen 
fanmi w lan gen pou l peye. Diferan inivèsite kapab ba w diferan montan 
lajan. Inivèsite yo pa p konnen konsènan ankenn bous prive ke w te 
aplike pou yo poukont pa w. Konsa, inivèsite yo pa pral mansyone ankenn 
lajan k ap vini de bous sa a yo nan lèt la. Kèk fwa, lèt la enfòme w tou 
konsènan konbyen sa pral koute pou ale nan inivèsite a. Sa kapab koute 
timoun ou an mwen chè si l ap viv lakay la pandan li prale nan inivèsite.

  Ou kapab rele biwo “Èd Finansyè“(Financial Aid) inivèsite a epi 
mande yo pou yo esplike lèt la. Lèt la ap gen nimewo telefòn w ap 
bezwen an. Konseye oryantasyon timoun ou an ta dwe kapab ede w tou.

  Oumenm ak timoun ou an kapab ale nan biwo Èd Finansyè inivèsite 
a pou mande plis èd. Ou kapab di yo poukisa fanmi w lan bezwen 
plis èd. Kèk fwa, yon inivèsite kapab jwenn yon tikras plis lajan si yon 
fanmi vini pou mande sa. Ou kapab pran yon moun avèk ou pou tradui. 
Ou kapab rele yo tou pou w di yo poukisa fanmi w lan bezwen plis èd. 
Men, yon vizit pèsonèl pi bon.

4

Prè yo se lajan ke w prete pou peye inivèsite  
e ke w dwe ranbouse pita avèk yon lajan an  
plis ki rele “entèrè.”
Ou bezwen prè ki gen pi piti “to enterè” a. Yon prè avèk yon “to 
enterè” 5% pral koute w mwens lajan lontan lè w ap ranbouse l 
pase yon prè avèk yon to enterè 8%. Epi, ou pa bezwen pou enterè 
a kòmanse ap akimile jiskaske timoun ou an diplome nan inivèsite 
epi li kapab touche bon kòb avèk diplòm inivèsite li a. Mande 
enfòmasyon sou sa anvan w siyen papye prè yo.

Pi bon prè inivèsite a, yo rele l prè “bonifye  
federal dirèk” (federal direct subsidized).
Nan tout prè yo, se limenm ki gen pi piti to enterè. Se limenm k ap 
koute mwen chè pou ranbouse. Dezyèm pi bon prè a, yo rele l yon 
prè “Perkins”. Timoun ou an aplike pou prè “bonifye federal dirèk” la 
ak prè “Perkins” la nan fòmilè FAFSA a. Etidyan yo pa dwe kòmanse 
ranbouse prè sa a yo jiskaske yo fin diplome nan inivèsite. Men, yo 
dwe kòmanse peye si yo kite lekòl la. Malerezman, elèv ki pa gen 
papye pa kapab jwenn prè sa a yo. Se pa tout inivèsite ki gen prè 
Perkins lan.

Gen lòt kalite prè pou elèv yo ak paran yo.
Men, lòt kalite prè etidyan yo pa osi bon ke prè“dirèk bonifye” a 
oswa prè “Perkins” lan. Prè pou paran yo koute pi plis pase prè pou 
etidyan yo paske yo gen to enterè ki pi wo. Epi enterè yo jeneralman 
kòmanse akimile tout suit, pa nan plizyè ane a pati de kounye a lè 
timoun ou an diplome nan inivèsite.

Prè yo kapab yon mwayen entèlijan pou peye 
inivèsite, men ou dwe konnen sa w ap fè a.
Mande chak inivèsite konbyen etidyan ki gen pwoblèm pou yo 
ranbouse prè yo apre yo fin diplome. Asire w ke w konnen ki valè 
enterè ou pral gen pou peye anvan w siyen pou prè a. Epi tou, asire w 
ke w konnen kilè oumenm oswa timoun ou an dwe kòmanse ranbouse 
lajan a. Èske w gen mwayen pou sa? Mande èd si w pa konprann 
papye prè yo epi asire w ke w konnen tout règleman yo konsènan 
ranbousman prè a.

Li Enpòtan ke W Konprann Prè yo! Kisa Ou Bezwen Konnen  
Sou Inivèsite Nan Etazini

Timoun ou an kapab ale nan inivèsite. Tout imigran kapab ale nan 
inivèsite nan Nouyòk, menm elèv ki pa gen papye yo. Gen diferan 
pwogram inivèsite ki disponib pou diferan kalite elèv. Ou pa oblije meyè 
elèv nan lekòl segondè w la pou w antre nan inivèsite. Ou nèke bezwen 
yon diplòm lekòl segondè oswa yon diplòm GED/HSE. Men, bon nòt nan 
lekòl segondè pral ede timoun ou an jwenn admisyon nan plis inivèsite 
epi jwenn plis èd pou peye nan inivèsite.

Gen bon inivèsite pou timoun ou an e w kapab jwenn yo. Men, sistèm 
lan difisil pou konprann pou anpil moun, espesyalman pou imigran ki 
nouvo nan peyi sa a. Timoun ou an avèk ou pral gen pou pase tan ap 
aprann konsènan diferan kalite inivèsite. Apre sa nou kapab aplike pou 
inivèsite ki pi bon pou timoun ou an.

Lè w fini inivèsite, ou diplome e yo ba w diplòm inivèsite w. Gen diferan 
kalite diplòm inivèsite. Diplòm inivèsite ki pi kòmen yo se Bachelor’s 
Degree (Lisans) pou yon inivèsite 4ran ak Associate’s Degree (Diplòm Etid 
Inivèsitè) pou yon inivèsite 2 zan. Inivèsite 2 zan yo, yo rele yo tou “Sant 
Inivèsitè” (Community Colleges).

Inivèsite 2 zan yo souvan gen bon kou fòmasyon pwofesyonèl ki ede 
etidyan yo jwenn yon djòb espesifik. Yo gen kou le swa ak nan wikenn 
pou etidyan k ap travay yo.

Ou kapab kòmanse nan yon inivèsite 2 zan epi travèse nan yon inivèsite 
4ran lè w diplome. Anpil elèv ki vle pran yon diplòm 4ran, yo dakò pou 
yo kòmanse nan yon inivèsite 2 zan. Yo kapab ekonomize lajan paske 
inivèsite 2 zan yo koute mwen chè pase inivèsite 4ran yo. Li bon pou pale 
avèk inivèsite 2 zan an sou kijan pou fè sa lè w aplike pou inivèsite.

Majorite etidyan yo pran plis pase 2 zan pou yo fini nan Sant Inivèsitè yo.  
Ou dwe etidye a tan plen pou w diplome nan yon Sant Inivèsitè an 2 
zan. Ou dwe reyisi tout kou inivèsite w yo. Epi ou dwe pare pou w byen 
debwouye w nan kou inivèsite yo lè w kòmanse inivèsite. Kèk Sant 
Inivèsitè gen yon pwogram espesyal pou ede elèv yo prepare yo  pou kou 
inivèsite yo anvan yo kòmanse inivèsite.

Gen kèk inivèsite ki pwomèt ou yon diplòm nan 18 mwa oswa yon 
Diplòm Etid Inivèsitè ak yon GED an menm tan alòske pwomès sa a yo 
se manti leplisouvan. Gen inivèsite ki kreye nan objektif pou fè lajan pou 
pwopriyetè yo. Yo rele inivèsite sa a yo “pou pwofi” oubyen “prive”. Yo fè 
elèv yo pwomès ki pa laverite e w dwe fè atansyon avèk yo anpil. Gen kèk 
fanmi ke lekòl sa a yo twonpe epi vòlò anpil lajan pou yo. Ou dwe poze 
kesyon pou asire w ke inivèsite a kapab respekte pwomès li fè w yo. Ou 
kapab mande Biwo Admisyon yo nan chak inivèsite si se “pou pwofi”yo ye. 
Ou kapab mande: Èske majorite etidyan nou yo pran diplòm yo oswa se 
sèlman kèk grenn ki pran diplòm yo? Èske majorite etidyan nou yo jwenn 
djòb nan domèn yo etidye a oswa se sèlman kèk grenn etidyan ki jwenn 
bon djòb nan domèn yo etidye a? Konbyen etidyan ki gen pwoblèm pou yo 
ranbouse prè yo a apre yo diplome?

Moun ki gen diplòm 4ran yo, an jeneral, yo touche plis lajan pase moun 
ki gen diplòm 2 zan yo. Yo touche plis lajan lè yo konn plis bagay sou 
domèn yo a epi yo gen plis eksperyans ladan l. Lè sa a, yo kapab jwenn yon 
djòb pi wo nivo ki peye plis lajan.

Inivèsite 4ran yo an jeneral pi chè e li pi difisil pou antre ladan yo pase 
inivèsite 2 zan yo. Elèv lekòl segondè yo bezwen gen pi bon nòt ak pi bon 
rezilta ekzamen pou yo antre nan yon inivèsite 4ran. Nan yon inivèsite 
4ran, yo pral li ak ekri plis pase nan yon inivèsite 2 zan. Fòmasyon yo pral 

pi vas paske yo pral pran kou nan plis domèn. Nan inivèsite 2 zan yo, an 
jeneral, etidyan yo pran kou nan mwens domèn.

Ou bezwen pran yon diplòm 4ran anvan w kapab etidye pou yon diplòm 
etid siperyè tankou yon Diplòm Metriz, yon Diplòm Doktè an Medsin, 
oswa yon Diplòm Dwa.

Etidyan inivèsite yo chwazi yon pwogram etid ke yo pral konsantre yo sou 
li ke yo rele yon “matyè prensipal” (major). Etidyan yo pran anpil nan kou 
yo nan domèn matyè prensipal yo a, men pa tout. Pa ekzanp, ou kapab pran 
yon Diplòm Etid Inivèsitè enfimyè. Majorite nan kou w yo pral sou pwofesyon 
enfimyè a men pa tout. Oswa ou kapab pran yon Lisans nan yon inivèsite 4ran 
nan matematik epi ou pral pran plis kou matematik pase nan nenpòt ki lòt sijè.

CUNY se yon bon opsyon pou anpil imigran nan Vil Nouyòk. CUNY vle 
di The City University of New York (Inivèsite Vil Nouyòk la). CUNY gen 
anpil inivèsite 4ran ak 2 zan a travè vil la. Inivèsite CUNY yo koute mwen 
chè pase lòt inivèsite yo. Men, yon gen anpil matyè prensipal ak pwogram 
espesyal ki ekselan. Anpil imigan ale nan inivèsite CUNY yo. CUNY akeyan 
avèk imigran. CUNY se yon gran kote pou w kòmanse rechèch inivèsite w la, 
espesyalman pou etidyan ki pa gen papye yo. Sit wèb CUNY a se cuny.edu.

SUNY se yon bon opsyon atravè Eta Nouyòk la. SUNY vle di the State 
University of New York (Inivèsite Eta Nouyòk la). SUNY gen anpil inivèsite 
4ran ak 2 zan. Majorite nan yo twouve yo nan lòt pati Eta Nouyòk la, 
andeyò Vil Nouyòk la. Inivèsite SUNY yo koute yon tikras plis pase pa 
CUNY yo e yo gen anpil matyè prensipal ak pwogram ke w kapab chwazi 
ladan yo. Sit wèb SUNY a se  suny.edu.

Timoun ou an pral bezwen pase tan an liy ap aprann sou diferan 
inivèsite. Twa bon sit wèb pou kòmanse rechèch la se:

  The College Board (Konsèy Inivèsite a)  
collegeboard .org oswa bigfuture .collegeboard .org

  Peterson’s College Search (Rechèch Inivèsite Peterson lan)  
petersons.com

  US News and World Report College Rankings (Klasman Nouvèl 
ak Rapò Mondyal Inivèsite Etazini) 
usnews.com/education

Jwenn Inivèsite sou Entènèt

Ede timoun ou an pou l reflechi sou  
ide l yo pou inivèsite.
Kisa oumenm ak timoun ou an ap espere de yon 
inivèsite? L ap pi fasil pou jwenn bon inivèsite yo lè w 
konnen kisa w vle nan yon inivèsite ak kisa w pa vle.

Vizite kèk inivèsite ak timoun  
ou an chak ane.
Ou kapab aprann anpil sou diferan kalite inivèsite yo lè w 
vizite yo. Poze anpil anpil kesyon. Mande konsèy nan men 
etidyan inivèsite yo ak moun k ap travay la yo.

Mande konseye oryantasyon ak  
pwofesè timoun ou an.
Yo kapab konnen kèk bon inivèsite ki koresponn a enterè 
ak fòs timoun ou an.

Ale nan yon “fwa inivèsite” (college fair) 
avèk timoun ou an.
Nan yon fwa inivèsite, anpil inivèsite diferan vini ansanm 
pou rankontre avèk elèv lekòl segondè. Mande lekòl 
timoun ou an kilè pwochen fwa inivèsite a pral fèt.

Jwenn liv sou inivèsite yo nan  
bibliyotèk piblik la.
Ou kapab ale nan bibliyotèk la epi mande pou wè “gid 
inivèsite” yo (college guides). Majorite ladan yo pibliye 
ann angle sèlman, men kèk nan yo ann espayòl.

Vizite sit wèb inivèsite yo.
Majorite inivèsite yo gen pwòp sit wèb yo. Gen tou sit wèb 
avèk enfòmasyon sou anpil inivèsite. Men, majorite ladan 
yo ann angle.

6 Fason Pou Jwenn Inivèsite  
Ki Bon Pou Timoun Ou An

Ide Timoun Ou An Pou Inivèsite

Yon bon fason pou w kòmanse chèche inivèsite se pou konnen kisa w vle 
nan yon inivèsite. Ou kapab itilize kesyon ki anba la a yo pou ede timoun 
ou an reflechi sou kisa li vle nan yon inivèsite. Epi kisa li pa vle. Pa gen 
pwoblèm si timoun ou an pa konnen repons yo pou kèk nan kesyon sa a yo. 
Epi pa gen pwoblèm si repons yo pou menm kesyon an chanje avèk le tan.

Fè timoun ou an ekri repons a kesyon sa a yo sou yon moso papye. 
Itilize kesyon yo ak repons yo pou pale avèk konseye oryantasyon timoun 
ou an. Pote yo nan vizit inivèsite ak nan fwa inivèsite.

 Kisa w vle etidye e poukisa?

	 	   Nan ki matyè ou bon kounye a?

	 	   Ki matyè ou pi renmen?

	 	   Ki matyè ou vle aprann plis sou yo?

⇨   Chèche inivèsite ki fò nan matyè sa a yo.

 Ki kalite karyè ou vle?

	 	   Kisa w vle fè avèk lavi w apre w diplome nan inivèsite?

	 	   Èske w gen yon objektif karyè tankou vin yon enfimyè,  
fè fim, ede moun retounen lakay yo, travay pou metwo  
Vil Nouyòk la (NYC subway), vin yon pwofesè, oswa gen  
pwòp restoran w?

	 	   Èske w gen yon djòb ideyal ke w vrèman vle fè?

	 	   Èske gen lòt djòb ke w kapab wè tèt ou ap fè nan kèk ane?

⇨   Chèche inivèsite ki ede etidyan yo jwenn kalite djòb sa a yo.

Vizite Inivèsite Avèk  
Timoun Ou An

Ou kapab aprann anpil bagay sou inivèsite yo lè w wè yo an pèsòn. 
Anpil elèv ki ale nan inivèsite te vizite kèk inivèsite lè yo te nan 11yèm 
oswa 12yèm ane. Kèk nan yo te vizite inivèsite lè yo te nan 9yèm ak 10yèm 
ane tou. Sa ede yo deside ki lekòl ki bon pou yo.

Yon vizit inivèsite kapab ede timoun ou an debwouye l pi byen nan 
lekòl segondè epi prepare l pou inivèsite. Ou kapab mennen timoun 
ou an sou yon kanpis inivèsite pou w di l: “Se kote sa a ki plas ou.” Ou 
kapab mande kisa timoun ou an bezwen fè kounye a pou ede l antre nan 
inivèsite nan tan k ap vini yo.

Plis ou vizite anpil inivèsite, plis sa bon. Se yon bon ide pou vizite 
inivèsite pi bonè posib. Eseye vizite 2 oubyen 3 inivèsite chak ane pandan 
lekòl segondè. Asire w ke w wè diferan kalite inivèsite. Eseye vizite 
inivèsite 2 zan ak inivèsite 4ran. Chèche gwo inivèsite ak ti inivèsite. Ou ta 
dwe wè inivèsite ki pre lakay ou ak inivèsite ki pi lwen. Ou kapab pran bis 
oswa tren pou wè inivèsite ki andeyò Vil Nouyòk.

Ale ak yon moun ki pou ede w avèk angle a.

Mennen yon zanmi ki gen yon timoun menm laj ak pa w la. Oumenm 
ak timoun ou an kapab aprann plis nan koute kesyon yo ak lide yo. Apre 
vizit la, nou pral gen moun ke nou kapab pale avèk yo de inivèsite a.

Itilize sit wèb inivèsite a pou òganize yon vizit. Timoun ou an kapab ale 
an liy epi òganize vizit inivèsite a. Vizit inivèsite yo, yo rele yo tou “tou kanpis” 
(campus tours) oswa “vizit kanpis”(campus visits). Kèk inivèsite gen 
jou kote nenpòt ki moun kapab vini pou yon vizit. Gen lòt lekòl ki pral 
pwograme yon lè espesyalman pou ou. Majorite vizit kanpis yo dire 1 oswa 
2 èdtan. Jeneralman, se etidyan nan inivèsite a ki kondui vizit yo.

Poze kesyon pou wè si inivèsite a koresponn avèk “Lide pou Inivèsite” 
timoun ou an. Inivèsite a kapab gen yon “sant akèy” oswa yon “sant 
vizitè” kote w kapab ale epi poze plis kesyon sou inivèsite a. Ou kapab 
mande tou pou w rankontre avèk yon moun ki travay nan “Biwo Admisyon 
yo” (Admissions Office). Se Biwo Admisyon yo ki pran desizyon ki etidyan 
lekòl segondè y ap admèt nan inivèsite a.

Apre vizit la, asire w ke w poze timoun ou an anpil kesyon. Kisa li te 
wè ak tande? Kisa li te renmen e kisa li pa t renmen? Kijan inivèsite sa a pi 
bon oswa pi mal pase lòt yo?

  Èske w vle fè demand admisyon nan yon inivèsite  
2 zan, yon inivèsite 4ran, oswa lè de?

	 	   Poukisa w chwazi yon lekòl 2 zan oswa yon lekòl 4ran?

⇨  Chèche inivèsite ki gen pwogram diplòm timoun ou an vle a.

 Ki kote w vle ale nan inivèsite?
	 	   Èske w gen pwojè pou w viv lakay la epi ale lekòl nan Vil Nouyòk la?

	 	   Èske w vle ale nan inivèsite andeyò Vil Nouyòk men pre avèk li?  
Oswa lwen anpil avèk lakay la?

	 	   Èske w vle ale nan inivèsite nan yon gran vil oswa nan yon zòn 
riral nan peyi a?

⇨  Chèche inivèsite ki twouve yo kote w vle ale a.

  Ki lòt bagay ki enpòtan pou ou konsènan  
inivèsite?

	 	   Èske w vle ale nan yon inivèsite kote yo pran fi sèlman?

	 	   Èske w vle nan yon inivèsite kote majorite etidyan yo ak  
pwofesè yo gen orijin afrikèn?

	 	   Èske w vle ale nan yon inivèsite avèk anpil Latino ki  
pale espayòl?

	 	   Èske w vle pou w se sèl imigran ki nan klas ou a oswa èske  
w vle avèk plis moun ki soti nan lòt peyi?

	 	   Èske w vle nan yon gwo lekòl avèk 50,000 etidyan oswa  
nan yon ti lekòl 5,000 etidyan?

	 	   Èske w vle ale nan yon inivèsite kote w kapab pratike yon spò 
oswa manm yon klèb?

	 	   Ki lòt bagay ki enpòtan pou ou konsènan inivèsite w la?

⇨  Chèche inivèsite ki gen bagay ki enpòtan pou ou.



35 yon  gid aksyon pou paran imigran yo34  timoun ou yo kapab ale nan inivèsite. Wi yo kapab!

Kisa Pou Fè Lè Timoun Ou An  
Nan Lekòl Primè Oubyen Nan  

Middle School (6yèm-8yèm Ane)

Kounye a, se bon moman an pou w kòmanse reflechi 
sou inivèsite pou pitit ou a. Men kèk bagay ou kapab fè.

	   Ou kapab pale de inivèsite avèk timoun ou an anpil. Di l ou atann ou 
aske li rete lekòl epi pran diplòm lekòl segondè li. Di l ou atann ou aske 
li ale nan inivèsite. Koute sa l panse de lekòl segondè ak inivèsite.

	   Ou kapab vizite 1 ou 2 inivèsite avèk timoun ou an. Koute sa yo 
panse de chak inivèsite.

	   Ou kapab ekonomize lajan nan yon kont epay espesyal pou 
inivèsite. Kont yo rele “kont 529” (529 accounts). Nenpòt ki kantite 
lajan ou kapab ekonomize pral fè yon diferans lè timoun ou an 
bezwen li pou inivèsite.

	   Ou kapab ale nan rankont paran ak pwofesè yo pou w pale avèk 
pwofesè yo de kijan timoun ou an ap debwouye l lekòl la. Ou kapab 
di pwofesè yo ke w vle pou timoun ou an ale nan inivèsite.

	   Ou kapab mande lekòl 
timoun ou an si gen èd an 
plis pou timoun ou an kapab 
prepare pou lekòl segondè. 

	   Ou kapab rele lekòl timoun 
ou an pou mande yon 
entèprèt anvan w ale nan 
lekòl la. Ou kapab rele 311 
pou jwenn nimewo telefòn 
lekòl la. Ou kapab mande tou 
enfòmasyon ekri de lekòl la 
nan lang  
ou an. 

Kisa Timoun Ou An Dwe Fè Pou  
Li Pran Diplòm Lekòl Segondè Li

Timoun ou an kapab fini lekòl segondè epi pran yon diplòm lekòl segondè. 
Li pral bezwen travay di, reyisi kou li yo, epi pran gran tès espesyal ki rele 
egzamen “Regents” yo. Ale nan lekòl segondè pa ase pou pran diplòm lan. 

Timoun ou an bezwen pran diplòm lekòl segondè li oswa rive pran yon 
GED/HSE pou l kapab antre nan inivèsite. Pou pran diplòm lekòl segondè 
li, timoun ou an bezwen 44 “kredi.” Timoun ou an bezwen reyisi senk 
“Egzamen Regents” tou.

Kredi yo

Timoun ou an bezwen fè 44 kredi nan matyè espesifik nan lekòl la pou l 
kapab pran diplòm li. Kredi yo se tankou pwen epi ou fè yo lè w reyisi kou 
nan lekòl segondè. Gen kèk kredi ki dwe nan matyè tankou matematik ak 
syans, epi gen kèk ki menm dwe nan kou jimnastik, ke yo rele edikasyon 
fizik. Timoun ou an fè yon kredi pou anpil kou, men li resevwa sèlman yon 
pati nan yon kredi pou kèk kou, tankou edikasyon fizik. Men lis de baz 
kredi ke timoun ou an dwe fè yo:

MATYÈ KREDI KI NESESÈ RÈGLEMAN KONSÈNAN KREDI SA A YO

Angle 8 Kredi

Syans Sosyal 8 Kredi
4 kredi nesesè nan “Istwa Mondyal,” 2 nan “Istwa 
Etazini,” 1 nan “Gouvènman,” 1 nan “Ekonomi”

Matematik 6 Kredi
Omwen 2 kredi nesesè nan matematik avanse - kou 
tankou “Jeyometri” oswa “Aljèb II ak Trigonometri”

Syans 6 Kredi
2 kredi nesesè nan “syans lavi” tankou “Anviwònman,”  
2 nesesè nan “syans fizik,” tankou “Chimi” oswa  
“Syans Latè”

Lòt Lang ke Angle 2 Kredi

A vizyèl, Mizik, Dans 
oswa Teyat

2 Kredi

Edikasyon Fizik (kou 
jimnastik)

4 Kredi

Sante 1 Kredi

Kou Ochwa yo 7 Kredi
“Matyè Ochwa yo” ka gen ladan yo Angle kòm yon 
Dezyèm Lang, kou avanse nan kèk matyè, ak kou an plis 
nan kèk matyè, tankou a anplis oswa matematik an plis *E

Oumenm ak timoun ou an kapab jwenn èd pou konprann kredi yo 
nan men konseye oryantasyon w lan, oswa asistan direktè a, oswa 
direktè lekòl la. Konseye oryantasyon timoun ou an kapab di w konbyen 
kredi timoun ou an genyen e kilès nan yo li bezwen toujou. Konseye 
oryantasyon an kapab ede w fè yon plan pou jwenn kredi sa a yo. 

Timoun ou an kapab fè kredi sèlman lè li reyisi yon kou. Pou reyisi yon 
kou, timoun ou an dwe fè yon nòt 65% oswa plis pou kou a. Pou reyisi 
yon kou, timoun ou an pral bezwen travay di nan devwa li yo epi al suiv 
kou regilyèman. Konseye oryantasyon ak pwofesè timoun ou an kapab di 
w kijan timoun ou an ap debwouye l nan kou a. Gen kèk lekòl ki sèvi ak 
pwogram òdinatè tankou “Edline” ki pèmèt ou wè kijan timoun ou an ap 
debwouye l. Ou ka poze konseye oryantasyon timoun ou an kesyon sou sa.

Si timoun ou an te ale lekòl nan peyi kote w soti a, kèk nan kredi sa 
a yo kapab konte pou diplòm lekòl segondè li a. Si timoun ou an te ale 
lekòl nan 9yèm, 10yèm, 11yèm, oswa 12yèm ane nan peyi kote w soti a, 
pale avèk konseye oryantasyon timoun ou an pou konnen si l kapab jwenn 
kredi pou klas sa a yo.

Timoun ou an toujou gen yon chans pou li pran diplòm li menm si l an 
reta sou kredi yo. Si timoun ou an an reta sou kredi yo, li kapab rete lekòl 
jiska laj 21nan pou l kapab fè plis kredi. Si l depase 21nan, gen yon dezyèm 
chans atravè GED/HSE a.

Egzamen Regents yo

Pifò elèv yo dwe pase senk diferan Egzamen Regents tou pou yo pran 
diplòm lekòl segondè yo. Egzamen Regents yo teste kisa elèv yo etidye 
nan kou yo.Yo fè chak tès Regents yo nan fen kou kote yo etidye sa ki nan 
egzamen an. Elèv yo bezwen yon nòt 65 oswa pi gwo pou yo reyisi yon 
Egzamen Regents.  

Pifò lekòl CUNY yo mande pou elèv yo fè yon nòt 75 oubyen plis nan 
Regents Angle yo epi yon nòt 75 oswa plis avèk yon nòt 80 oswa plis 
pou de Regents Matematik yo pou montre ke yo pare pou inivèsite.  
Si timoun ou an reyisi avèk yon nòt 65 men nòt li a pi piti pase chif nou sot 
site yo, li kapab bezwen pran kou an plis.

Yo dwe fè 5 Egzamen Regents sa a yo pou sèten matyè. Pou li pran yon 
diplòm regilye ke yo rele yon “Diplòm Regents,” timoun ou an dwe reyisi 
Egzamen Regents nan Angle, syans sosyal, matematik, ak syans. Men 
Regents ke l dwe reyisi yo:

1   Egzamen Regents Angle Konplè (yon egzamen sou lekti ak redaksyon 
nan lang Angle, ke yo eseye souvan pou la premyè fwa nan 11yèm ane)

2    Regents Istwa Mondyal (yon egzamen sou istwa mondyal pou yon 
kou ki bay pandan de zan òdinèman)

3    Regents Istwa ak Gouvènman Etazini (yon egzamen sou  
istwa Etazini)

4    Matematik: timoun ou an dwe reyisi youn nan twa egzamen sa a yo:

 	 	•	 Aljèb Entegre

 	 	•	 Jeyometri

 	 	•	 Aljèb 2/Trigonometri

5    Syans: timoun ou an dwe reyisi youn nan 4 egzamen sa a yo:

 	 	•	 Anviwònman •	 Chimi

 	 	•	 Syans Latè	 •	 Fizik

Si timoun ou an te rive nan 11yèm oswa 12yèm ane, li pa bezwen pran 
tout Egzamen Regents yo. Si timoun ou an te kòmanse lekòl segondè nan 
Eta Nouyòk pou la premyè fwa nan 11yèm ane, li pa bezwen pran Egzamen 
Regents Istwa Mondyal la pou l pran diplòm li. Si l te kòmanse lekòl segondè 
nan 12yèm ane, li pa bezwen pran Egzamen Regents Istwa Mondyal la oswa 
Egzamen Regents syans lan. Pale avèk konseye oryantasyon timoun ou an 
sou kijan pou w jwenn ekzansyon egzamen sa a.

Yo kapab pran pifò egzamen Regents yo an Chinwa, Kreyòl Ayisyen, 
Koreyen, Ris ak Espayòl. Si timoun ou an toujou ap aprann Angle, mande 
konseye oryantasyon w lan ki èd an plis li kapab jwenn pandan Egzamen 
Regents yo pou ede l konprann egzamen an. Se ann Angle yon elèv dwe 
pran Egzamen Regents Angle a. 

Timoun ou an kapab jwenn èd an plis, ke yo rele “accomodations” 
pandan Egzamen Regents yo. Yo kapab pèmèt timoun ou an:

	   Jwenn tan an plis pou l fè egzamen yo

	   Pran tès la nan yon sal klas ki pi piti

	   Sèvi ak diksyonè pou ede l tradui mo Angle

	   Jwenn ke yo li kèk nan egzamen yo byen fò pou li nan lang ke w  
pale lakay ou a



39 yon  gid aksyon pou paran imigran yo38  timoun ou yo kapab ale nan inivèsite. Wi yo kapab!

Egzamen Regents yo vrèman enpòtan e yo gratis. Se nan lekòl timoun ou 
an ke yo pran Egzamen Regents yo. Yo diferan de tès ke inivèsite yo mande 
elèv yo pou yo pran. Pifò inivèsite yo mande pou elèv lekòl segondè yo 
pran SAT a – Scholastic Aptitude Test (Tès Evalyasyon Eskolè) – oswa ACT a 
(Evalyasyon Preparasyon pou Inivèsite).

Timoun ou an pral bezwen etidye anpil pou Egzamen Regents yo. 
Egzamen Regents yo difisil. Ou kapab ede lè w di timoun ou an ke li 
entèlijan, epi ou kwè ke li kapab fè l. Yon lòt bò, ou ta dwe asire w ke li dòmi 
ase, epi manje manje ki bay lasante pandan semèn ke li pral pran egzamen 
an pou l ka bay meyè rezilta li kapab. Yon lòt bagay ou ka fè, ou kapab 
mande pwofesè oswa konseye oryantasyon timoun ou an kijan w kapab 
jwenn èd an plis pou timoun ou an pou l ka reyisi Egzamen Regents yo.

Si timoun ou an pa reyisi yon Egzamen Regents, li kapab eseye ankò. 
Timoun ou an kapab pran tès Regents yo plizyè fwa. Mande pwofesè oswa 
konseye oryantasyon timoun ou an kijan w kapab jwenn èd an plis. 

Ou kapab rive konnen kijan timoun ou an ap debwouye l nan Egzamen 
Regents li yo. Mande pwofesè oswa konseye oryantasyon timoun ou an 
pou l gade si l reyisi.

Si timoun ou an pase trè pre pou l reyisi yon Egzamen Regents, kapab 
gen yon lòt opsyon ke yo rele yon “apèl.” Mande konseye oryantasyon 
timoun ou an si w ka fè apèl.

Lòt Diplòm
Gen kalite diplòm ki diferan de “Diplòm Regents” lan ke w kapab pran 
pandan ke w nan lekòl segondè. Yo gen diferan ekzijans. Lòt kalite 
diplòm yo se Diplòm Regents Avanse a ak Diplòm Lokal la. 

Li pi difisil pou pran yon Diplòm Regents Avanse ke yon Diplòm 
Regents. Timoun ou an kapab pran yon Diplòm Regents Avanse si l gen 
kredi an plis nan kou espesifik epi li reyisi Egzamen Regents an plis nan 
matematik, syans, ak yon lang etranje.

Diplòm Lokal la se sitou pou elèv ki gen andikap. Si timoun ou an gen 
yon andikap, pale avèk konseye oryantasyon w lan sou kisa timoun ou an 
bezwen pou li pran diplòm li. Ekzijans yo diferan.

Diplòm GED/HSE a se pou elèv ki pa p kapab satisfè ekzijans yo pou 
yon Diplòm Regents oswa Regents Avanse oswa yon Diplòm Lokal nan 
moman yo vin gen 21nan an epi pou moun ki pa t janm ale lekòl.  
Ou ka poze konseye oryantasyon timoun ou an kesyon konsènan pwogram 
“Pathways to Graduation” lan (Chemen pou Kapab Pran Diplòm) ki kapab 
prepare timoun ou an pou diplòm GED/HSE a si l gen ant 17 e 21nan. Si 
timoun ou an gen plis pase 21nan, mande konseye oryantasyon an oswa 
rele nan 311 pou enfòmasyon sou kou ke Office of Adult and Continuing 
Education (Biwo Fòmasyon Granmoun ak Fòmasyon San Rete) ofri pou 
prepare timoun ou an pou GED/HSE a.

Timoun ou an ka pran kredi an plis ak Egzamen Regents an plis pou 
l ka pi byen prepare pou inivèsite. Timoun ou an ka pran kredi ak 
egzamen Regents sa a yo nan kou kote yo aprann sou sèten bagay ke 
yo vle etidye nan inivèsite. Yo ka pran tou kou espesyal ki rele kou AP. 
AP vle di Advanced Placement (Kou Avanse). Timoun ou an ka pran 
Egzamen AP pou montre kisa l te aprann nan kou AP l yo epi ke li gen 
preparasyon an plis pou inivèsite. Men, timoun ou an pa oblije pran 
kou AP oswa egzamen AP pou l pran diplòm li. Konseye oryantasyon 
timoun ou an kapab ede timoun ou an planifye ki kou pou l pran pou 
l kapab pi prepare pou inivèsite.

Timoun ou an ka pran Egzamen Regents yo nan Middle School 
(6yèm-8yèm Ane) si l pare. Lekòl segondè gen obligasyon pou yo konte 
Egzamen Regents ki te pran nan Middle School yo. Pwofesè oswa konseye 
oryantasyon timoun ou an kapab ede w konnen si timoun ou an pare.

Plis Enfòmasyon

Pwogram Aksè a Edikasyon  
(Educational Opportunity Program)
Li founi èd an plis pou etidyan yo pou peye inivèsite e debwouye yo 
byen nan kou inivèsite yo. Majorite inivèsite yo gen yon Pwogram Aksè a 
Edikasyon, men ou dwe mande l nan aplikasyon pou inivèsite a epi souvan 
voye ale yon lòt fòmilè. Mande pou pwogram sa a nan tout inivèsite ke 
timoun ou an enterese antre. Nan inivèsite 4ran CUNY yo, yo rele pwogram 
sa a “SEEK” e nan inivèsite 2 ane CUNY yo, yo rele pwogram sa a “College 
Discovery”(Dekouvèt Inivèsite) oswa “CD”. Nan inivèsite prive yo, yo rele l 
“HEOP”. Gen yon lòt bon pwogram ki rele “ASAP”.

Èd Finansyè
Èd pou fanmi yo pou yo peye inivèsite. Gen lajan gratis pou inivèsite nan 
men gouvènman an, nan men anpil kolèj, ak nan men lòt sous. Genyen 
tou prè ak djòb espesyal pou etidyan inivèsite yo. Ranpli fòmilè FAFSA a ak 
tout lòt fòmilè ke yon inivèsite mande pou mande èd pou peye inivèsite.

Planifikasyon Finansyè
Fè yon plan pou fason fanmi w lan pral depanse lajan w fè a pou w gen ase 
lajan pou bagay ki enpòtan pou ou. Pou kòmanse, fè yon bidjè. Yon bidjè, se 
yon lis tout lajan w fè nan yon mwa ak tout bagay ke w depanse lajan an 
pou yo. Lè w wè egzakteman ki kote lajan w ale chak mwa, li pi fasil pou 
ekonomize lajan pou bagay ki enpòtan. Kòmanse planifikasyon finansyè 
pou inivèsite kounye a.

GED/HSE
GED a vle di General Educational Development (Devlòpman Edikatif 
Jeneral). HSE vle di High School Equivalency (Ekivalans Lekòl Segondè). Se 
de non pou pratikman menm bagay la. Se yon kalite diplòm lekòl segondè 
ki diferan pou moun ki te abandone lekòl oubyen pa t janm te ale lekòl. Li 
fèt tou pou imigran ki pa kapab ale nan lekòl segondè isit paske yo gen plis 
ke 21nan. Pou pran yon diplòm GED/HSE, ou dwe reyisi yon ekzamen an  
5 pati. Ou kapab enskri pou yon kou gratis pou etidye pou ekzamen sa a lè 
w rele 311 oswa pale avèk konseye oryantasyon timoun ou an.

Kondisyon pou ka Pran Diplòm Lekòl Segondè
Elèv lekòl segondè yo dwe reyisi yon kantite sifizan nan kou apwopriye yo 
pou fè 44 kredi. Yon elèv fè 1 kredi pou chak semès pou majorite kou ke yo 
konplete avèk yon nòt final omwen 65%. Yon nòt final 65% oswa pi gwo,  
yo rele sa “reyisi” (passing) yon kou. Elèv yo dwe reyisi tou 5 gwo tès ki rele  
“Egzamen Regents yo” (Regents Exams). Gen Egzamen Regents nan angle, 
matematik, syans, istwa “mondyal”, ak istwa Etazini. Yo fè Ekzamen 
Regents yo nan lekòl pitit ou a e yo gratis. Pale avèk konseye oryantasyon 
timoun ou an konsènan kisa timoun ou an dwe fè pou li pran diplòm li.

Egzamen SAT
SAT a vle di Scholastic Aptitude Test (Tès Evalyasyon Eskolè). Majorite 
inivèsite yo mande elèv lekòl segondè yo pou yo pran egzamen SAT a 
anvan yo aplike pou inivèsite. Anpil inivèsite pral di w ki gwosè nòt ou dwe 
fè nan SAT a pou yo kapab admèt ou nan inivèsite yo a. Majorite elèv yo 
pran ekzamen an nan 11yèm ak/oswa 12yèm ane. Konsa, gen kèk inivèsite 
ki ekzije lòt tès ki rele SAT II Tests (Tès SAT 2 yo) oswa SAT Subject Tests 
(Tès Matyè SAT yo). Ekzamen SAT a di anpil. Majorite elèv pase anpil tan 
ap etidye pou li. Timoun ou an kapab pran tou yon tès antrènman SAT ke 
yo rele yon PSAT nan 10yèm oswa 11yèm ane. Gen yon lòt egzamen tankou 
SAT a ke kèk inivèsite mande. Yo rele li ACT a. Inivèsite yo pral di w ki tès 
yo vle elèv yo pran.

Egzamen TOEFL
Si timoun ou an pran diplòm 
lekòl segondè li nan yon lòt 
peyi epi l ap vini nan peyi 
Etazini an pou l ale nan 
inivèsite, oswa si l se yon 
moun k ap aprann lang angle 
ki fenk vini nan peyi a, li 
ka pran yon tès ke yo rele 
TOEFL la. Si timoun ou an se 
yon moun k ap aprann lang 
angle epi li pran diplòm lekòl 
segondè li nan peyi Etazini 
an, li ta dwe pran e Egzamen 
SAT a e Egzamen TOEFL la. 
TOEFL la mezire nivo pitit ou 
a nan lang angle. Yon bon nòt 
nan egzamen TOEFL la montre 
inivèsite yo ke pitit ou a pare pou inivèsite.

Mo Enpòtan Pou Konnen

Kesyon Ou Kapab Poze

Nan lekòl segondè timoun ou an

1  Kisa timoun mwen an dwe fè pou l pran diplòm li?

2  Èske gen èd an plis pou timoun mwen an kapab pran diplòm li?

3   Kijan lekòl la kapab ede fanmi nou an prepare pou inivèsite?  
Èske gen yon kou espesyal oswa yon lòt èd?

Nan yon vizit inivèsite oswa nan yon fwa inivèsite.

1   Nan ki degre nòt timoun mwen an dwe bon pou yo admèt li nan 
inivèsite sa a ?

2  Ki kalite kou timoun mwen an ta dwe pran nan lekòl segondè?

3   Ki egzamen timoun mwen an dwe pran nan lekòl segondè? 
Ki gwosè nòt yo dwe fè nan ekzamen yo pou yo admèt yo nan 
inivèsite w la?

4   Gen yon lòt bagay timoun mwen an ta dwe fè nan lekòl segondè 
pou yo admèt li nan inivèsite w la?

5   Ki valè kòb nou kapab atann nou pou n peye pou inivèsite avèk  
èd finansyè a?

6  Ki valè etidyan ki genyen nan majorite kou yo?

7  Èske etidyan yo abite sou kanpis la, lakay yo oswa yon lòt kote?

8   Èske inivèsite a gen kou ke tout moun dwe pran?  
Angle, matematik, syans, lang?

9  Ki valè etidyan ki pran diplòm yo nan lè yo dwe fè sa a?

10   Ki valè etidyan ki gen pwoblèm pou yo ranbouse prè yo apre yo 
pran diplòm yo?

11   Èske w gen yon “Pwogram Aksè a Edikasyon” oswa yon lòt 
pwogram espesyal pou bay nouvo etidyan yo èd an plis?  
Kisa timoun mwen an dwe fè pou l jwenn li?

12   Èske gen pwogram pou soutni timoun mwen an pandan li nan 
inivèsite a?

Tout moun ki ale nan inivèsite te jwenn kèk èd ak konsèy pou yo rive la a . 
Timoun ou an merite pi bon èd ou kapab jwenn pou prepare l pou inivèsite .

Mande moun nan lekòl 
timoun ou an èd

Pale avèk konseye oryantasyon 
oswa konseye timoun ou an. 
Mande kiyès nan lekòl timoun 
ou an ki reskonsab pou ede 
avèk inivèsite. Kèk fwa se 
travay konseye oryantasyon 
an e kèk fwa se travay yon lòt 
moun, pa ekzanp, yon pwofesè. 
Mande kisa timoun ou an dwe 
fè pou li pran diplòm li epi pou 
li prepare pou inivèsite. Ou 
kapab mande pwofesè timoun 
ou yo konsèy sou inivèsite tou. 
Poze yo kesyon sou diferan 
kalite inivèsite yo.

Pale avèk lòt paran

Timoun pa yo a bezwen èd pou yo prepare pou inivèsite tou! Ou kapab 
travay avèk lòt paran tankou yon ekip. Ansanm, nou kapab mande direktè 
a pou li kòmanse yon kou tankou College Club Alcee a.

Ou kapab mande èd andeyò lekòl la

Chèche nan dènye paj la yon òganizasyon kominotè ki kapab ede fanmi w 
lan prepare pou inivèsite. Kapab gen yon pwogram konsèy oswa preparasyon 
pou inivèsite nan katye w la. Branche sou www. nyccollegeline.org avèk 
timoun ou an pou jwenn resous epi poze kesyon a moun ki kapab ede. 
Ou kapab jwenn èd tou sou sit wèb Repètwa Nasyonal Pwogram Aksè a 
Inivèsite a (National College Access Program Directory). Klike sou Find a 
Program (Jwenn yon pwogram) epi tape kòd postal ou a. Li va montre w 
yon lis pwogram ki pre lakay ou. Ou kapab montre dirèktè a sit wèb sa a: 
collegeaccess.org/accessprogramdirectory/

Jwenn Pi Bon Èd La Pou Fanmi W Lan



45 yon  gid aksyon pou paran imigran yo44  timoun ou yo kapab ale nan inivèsite. Wi yo kapab!

Asian Americans for Equality 
(Ameriken Orijin Azyatik pou Egalite)
Central Office (Biwo Santral)
108 Norfolk Street
New York, NY 10002
Tel: (212) 979-8381
Imel: askaafe@aafe.org
aafe .org
 
Chinese Progressive Association 
(Asosyasyon Chinwa Pwogresis)
230 Grand Street, Suite 504
New York, NY 10013
Tel: (212) 274-1891
Imel: cpanyc@cpanyc.org
cpanyc .org

Coalition for Asian American
Children and Families (Kowalisyon 
pou Timoun ak Fanmi Ameriken 
Orijin Azyatik)
50 Broad Street, 18th Floor
New York, NY 10004
Tel: (212) 809-4675
Imel: cacf@cacf.org
cacf .org

Metropolitan Russian-American
Parents Association (Asosyasyon 
Metwopoliten Paran Ameriken 
Orijin Ris)
Tel: (718) 415-5912
Imel: rusamvlad@yahoo.com

 

El Centro del Inmigrante  
(Sant Imigran an)
1546 Castleton Ave
Staten Island, NY 10302
Tel: (718) 420-6466
Imel: info@elcentronyc.org
elcentronyces .wordpress .com

Flanbwayan Haitian
Literacy Project (Pwojè Alfabetizasyon 
Ayisyen Flanbwayan)
208 Parkside Avenue, 2nd Floor
Brooklyn, NY 11226
Tel: (718) 774-3037
Imel: josmene@flanbwayan.org
flanbwayan .org

Haitian-Americans United  
for Progress
221-05 Linden Boulevard
Cambria Heights, NY 11411 
Tel: (718) 527-3776
haupinc .org

Northern Manhattan Coalition for 
Immigrant Rights (Kowalisyon 
Rejyon Nò Manhattan pou Dwa 
Imigran yo)
665 West 182nd Street, Ground Floor
New York, NY 10033
Tel: (212) 781-0355
Imel: info@nmcir.org
nmcir .org

Timoun ou an gen dwa a yon fòmasyon gratis nan lekòl segondè. 
Tout timoun imigran kapab ale nan lekòl segondè jiskaske yo gen 

21nan. Sitwayen yo, rezidan pèmanan legal yo, ak timoun ki pa 

gen estati imigrasyon legal yo kapab ale nan lekòl segondè. Menm 

si timoun ou an echwe nan yon klas oswa de, li kapab rete lekòl la 

jiska laj 21nan. Epi, lè yo vin gen 21nan, yo kapab fini ane lekòl la.

Timoun ki pa pale angle kapab pran kou yo nan lang lakay yo 
pandan y ap aprann angle. Men, tout elèv dwe reyisi yon tès angle 

ki rele “Regents English Language Arts Exam” (Ekzamen Regents A 

Lang Angle yo) pou yo ka pran diplòm lekòl segondè.

Tout timoun ki bezwen kou angle gen dwa a kou gratis jiskaske 
yo gen 21nan.

Ou gen dwa a yon entèprèt nan lekòl timoun ou an pou ede w pale 
avèk pwofesè yo ak pèsonèl la. Rele lekòl la pou yon entèprèt gratis 

anvan w ale nan lekòl la. Ou kapab rele 311 pou jwenn nimewo 

telefòn pou lekòl timoun ou an.

Òganizasyon Kominotè  
Ki Kapab Ede Paran yo

Sonje





Timoun ou an bezwen 44 kredi e li pral bezwen reyisi  
5 Egzamen Regents pou l pran diplòm li an epi pran yon 
Diplòm Regents. 
Ou kapab itilize tablo ki anba la a yo pou w wè konbyen kredi timoun ou an genyen e konbyen Egzamen li te reyisi. 
Ou kapab mande konseye oryantasyon timoun ou an konsènan pran plis kredi pou yon Advanced Regents Diploma. 

Timoun ou an bezwen 44 kredi nan sijè ki nan tablo sa a
•  Mande konseye oryantasyon timoun ou an yon “dosye pèmanan” oswa “kanè”. 

•  Mande konseye oryantasyon timoun ou an èd pou sèvi ak “dosye pèmanan” an oswa “kanè” a pou ranpli 
tablo sa a.

•  Pou chak matyè, ranpli yon kaz pou chak kredi timoun ou an te fè. Ranpli mwatye yon kaz si li te fè yon demi 
kredi. Ekzanp: Si timoun ou an gen 3 kredi nan matematik, ranpli 3 kaz nan liy “Matematik” lan. 

•  Pou syans sosyal, ranpli kaz la pou chak kou ke timoun ou an te reyisi. Chak kou syans sosyal se yon kredi. 

•  Lè w fin ranpli tablo a ann antye, timoun ou an ap gen tout kredi l bezwen pou l pran diplòm li. 

MATYÈ TIMOUN 
OU AN DWE PRAN

KANTITE KREDI TIMOUN  
OU AN GEN DEJA

TOTAL KREDI  
KI NESESÈ

Angle 1 Kredi 1 Kredi 1 Kredi 1 Kredi 1 Kredi 1 Kredi 1 Kredi 1 Kredi 8

Syans Sosyal Mondyal 
1

Mondyal 
2

Mondyal 
3

Mondyal 
4 Etazini 1 Etazini 2 Gouvèn-

man
Ekono-
mi 8

Matematik 1 Kredi 1 Kredi 1 Kredi 1 Kredi 1 Kredi 1 Kredi 6

Syans 1 Kredi 1 Kredi 1 Kredi 1 Kredi 1 Kredi 1 Kredi 6

Lang Etranje 1 Kredi 1 Kredi 2

Mizik/A 1 Kredi 1 Kredi 2

Sante 1 Kredi 1

Edikasyon Fizik 1 Kredi 1 Kredi 1 Kredi 1 Kredi 4

Matyè Ochwa yo 1 Kredi 1 Kredi 1 Kredi 1 Kredi 1 Kredi 1 Kredi 7

Timoun ou an dwe reyisi 5 Egzamen Regents
•  Timoun ou an pral reyisi yon Egzamen 

Regents avèk yon nòt 65 oswa pi gwo. 

•  Gen kèk inivèsite ki bezwen nòt ki pi gwo 
nan Angle ak matematik, men timoun ou 
an toujou kapab ale nan inivèsite avèk 
yon nòt 65.

•  Timoun ou an kapab pran nenpòt ki 
Egzamen Regents plis pase yon fwa pou 
amelyore nòt li yo. 

•  Mande konseye oryantasyon timoun ou 
an nòt Egzamen Regents timoun ou an.

•  Anba la a, ekri pi gwo nòt timoun ou an 
pou chak egzamen li te pran epi sèke pou 
endike si l te reyisi.

visit: thenYic .orG/educAtion/pArentGuide

REGENTS PI GWO NòT REYISI?  (65 +)

Angle Wi / Non

Aljèb Wi / Non

Syans: __________ Wi / Non

Istwa Etazini Wi / Non

Istwa Mondyal Wi / Non


